
AEFCA ráðstefna   Warsaw 12.-15.okt 2019 

  

Laugardagur  12. október 

13:00 - 21:00 – Komudagur: Skráning á ráðstefnu og á meðan fundaði stjórn AEFCA 

(Evrópska Knattspyrnuþjálfarafélagið) í 8 klukkustundir. Sigurður Þórir Þorsteinsson 

formaður KÞÍ sat einnig ráðstefnuna á vegum AEFCA en hann situr í stjórn félagsins og 

tók því þátt í fundarhöldunum. Undirritaðir Hákon og Kristján Gylfi nýttu tækifærið og 

kíktu í bæjarferð á sama tíma. 

 

Sunnudagur 13. október 

9:00 - 9:30 - Setning ráðstefnu af hinum háaldraða Walter Gagg forseta AEFCA. 

 

9:30 - 10:30  Peter Schrener - Einstaklingsþjálfun fyrir framherja. (Football-Coach 

and Entrepreneur, CEO IfJ, Institute for Youth-Football) 

 

Einn af betri fyrirlestrum þessa helgi Skemmtilegur maður með mikla reynslu, sagði vel 

frá á þýsku og var almenn ánægja með framsögnina.     

Peter er búinn að greina 1500 mörk hjá toppframherjum í Evrópu og búið til námsefni í 

kjölfarið til að þjálfa markaskorun.   

Peter nefndi algengar setningar um sóknarmenn eins og “spilaði vel en nýtti færin illa”. 

Út frá því býr hann til æfingar þar sem áherslan er að klára færin en ekki eingöngu 

skjóta á markið. Góðir skotmenn, höndla ekki alltaf pressu fyrir framan markið. Þeir 

þurfa að taka ákvörðun hratt og undir áreiti. Þetta þarfnast þjálfunar og meðfæddra 

hæfileika. Bestu framherjarnir eru klókir og halda yfirvegun þegar þeir komast í færi.  

 

Í skotæfingum vill hann annars vegar þjálfa skottækni og hins vegar að skjóta í leiklíkum 

aðstæðum. Hann lagði áherslu á nokkur atriði; endurtekning, há ákefð, skora mörg mörk 

í litlum hópum, leiðrétta mistök. Vera með æfingar nálægt markinu (æfa dauðafæri) og 

að þjálfa staðsetningar í vítateig. Kappinn heldur úti vefsíðunni: http://www.soccer-

coaches.com/ en þar má finna ýmislegt áhugavert. t.a.m. fríar e-bækur og myndbönd og 

keyptu ferðafélagar nokkrar af hans bókum og DVD-diskum. 

http://www.soccer-coaches.com/
http://www.soccer-coaches.com/

Ferðafélagarnir með Peter 

11:00 - 11:30  Antonin Plachy - UEFA Technical education 2019 

Stuttur fyrirlestur um fræðslu sem UEFA stendur fyrir 

 

11:30 - 12:15 Stefan Majewski - FIFA U-20 WC 2019 Analysis 

Greining á HM 20 ára og ýmsar áhugaverðar niðurstöður þar. 

- Samanburður og greining á liðum og leikstílum, sýndi okkur nokkur skemmtileg video 

sem hann hafði unnið í þessari vinnu. 

- Leikkerfi: 3-5-2 (2 lið) og 5-4-1 (1 lið), öll önnur lið spiluðu 4-3-3, 4-2-3-1 eða 4-4-2. 

- t.d. 86% þeirra liða sem skoruðu fyrst unnu leikinn. 

- 6% sem fengu á sig mark náðu að snúa leiknum sér í hag. 

12:15 - Alan Pardew - How to manage the “Millennial Footballer” 

Ráðstefnustjóri átti 30 mín spjall við Alan á sviði þar sem hann fór um víðan völl í 

vangaveltum sínum um hvernig á að þróa knattspyrnumenn. 

 

Nokkrir af þeim punktum sem hann nefndi var: 

-  Honum finnst vanta persónuleika í marga leikmenn 

-  Margir leikmenn alast upp án föðurs á heimili, eru þeir ef til vill of mjúkir? 

-  Framkvæmdastjórar þurfa að komast inn í samskiptaheim ungra leikmanna. 

-  Þurfa að búa til umgjörð um þá leikmenn sem eru í mestu félagslegu vandræðunum. 

-  Leikmenn þurfa að horfa á aðrar íþróttir og læra af öðrum íþróttamönnum. 

-  Kom með skemmtilega sögu af Wilfried Zaha stjörnu Crystal Palace liðsins, hann er 

með her aðstoðarmanna með sér, m.a. sinn næringarfræðing og sjúkraþjálfara. Ekki 

alltaf auðvelt að eiga við alla þessa aðila 

13:45 - 15:15 - Dariusz Pasieka - Coaches education system in Poland 

Dariusz fjallaði um uppbyggingu þjálfaramenntunar í Póllandi. Þeir eru alltaf að leitast 

við að bæta sig og verða faglegri í sinni vinnu og búa til fleiri toppleikmenn. 

15:45 - Brottför í útsýnisferð, matur og beint á leik Póllands og N-Makedóníu 

Haldið var í útsýnis rútuferð um Varsjá, hópurinn borðaði saman og skemmti sér 

konunglega áður en hadlið var á leik Póllands og Norður Makedóníu á PGE Narodowy 

þjóðarleikvangi Pólverja sem tekur rúmlega 58.000 manns í sæti. Leikurinn fór rólega af 

stað, en Pólverjar hertu tökin í síðari hálfleik og kláruðu leikinn á lokakafla leiksins og 

unnu 2-0 sigur. 

Mánudagur 14. Október

 

 

9:00 – 09:20 Dariuz Mioduski - Forseti Legia Warszawa 

Talaði um félagið í 20 mín, sagði frá sögu félagsins og framtíðarsýn. 

 

10:15 - Massimiliano Allegri  

  

Eitt stærsta nafnið í þjálfarabransanum í dag sagði frá sjálfum sér og aðallega síðustu 

árum með AC Milan og Juventus. 

- Eina sem skiptir máli er að vinna leiki 

- Taktík, tækni, strategía og commitment lykiltariði. Tækni, leikskilningur og klókindi 

leikmanna samt sem áður mikilvægara en taktík. 

-  Árangur liðs kemur fram í vinnu þjálfara með einstaklingum á æfingu. 

- Leikmenn þurfa sífellt að bæta sig, þjálfari á ekki að sætta sig við stöðnun 

- Hann er með sex manna þjálfarateymi þar sem verkaskipting er mjög skýr og þar sem 

sérhæfð hæfni hvers og eins fær að njóta sín. 

- Setja markmið t.d. fyrir næstu 3 leiki. Litlu markmiðin eru nauðsynleg til að ná stóru 

markmiðunum. 

- Leikmenn eru mikilvægari en þjálfarinn. Mikilvægt fyrir þjálfara að setja raunhæfar 

kröfur á leikmenn. Þjálfari þarf að aðlaga leikkerfi að leikmannahópnum, alls ekki spila 

mönnum út úr stöðu 

- Okkur fannst mjög áhugavert að heyra að Allegri minntist á að hann vildi helst ekki tala 

lengur en 3-5 mínútur  í hálfleik, alls ekki lengur. 

-Lokaorð hans voru: Leikurinn er gerður flóknari en hann á að vera, fótbolti er einfaldur 

leikur! 

 

 

 

11:45 - hringborðsumræður á pólsku (Jerzy Brezeczek, Andrzej DAwidziuk, Jan 

Urban og Jerzy Dudek) 

 

14:00 - Carolina Morace - FIFA Womans WC 2019 – Greining á HM kvenna 2019 

15:00 - Gerard Houllier - Why Liverpool FC is so special

 

Ráðstefnustjóri ræddi við Houllier um hans þjálfaraferil sinn en sérstaklega um tíma 

hans hjá Liverpool og kom hann með nokkrar skemmtilegar sögur frá þeim tíma. 

Einnig kom hann með nokkra góða punkta aðspurður hvernig hann sæi fótbolta í dag 

eftir að hafa sest í helgan stein sem þjálfari. 

- Tranisition (umpskti í sókn/vörn og vörn/sókn) er stærsta atriðið í nútíma fótbolta og 

nefndi hann núverandi lið Liverpool í því samhengi. 

- Bakverðir orðnir gríðarlega mikilvægir í leiknum í dag. Þeir geta jafnvel ógnað meira 

„inside” en með framhjáhlaupi upp kantinn.  

- Jákvæð endurgjöf til leikmanna strax eftir leik er gríðarlega mikilvæg, þar hefst 

undirbúningur fyrir næsta leik. Sumir leikmenn þurfa stöðugt hrós (e. „they have a 

craving desire to be appreciated”)  

Allir fyrirlestrar voru þýddir á ensku - pólsku og þýsku 

Hér má sjá herbergið góða þar sem þýðendur voru 

 

 

 

16:00 Brottför á Legia Warszawa Stadium - Kíktum á æfingu hjá aðalliðinu og 

skoðum aðstæður á keppnisvellinum. 

 

Sjá myndir úr ferðinni og nokkur stutt video af æfingunni í myndaalbúmi. 

 

Myndaalbúm: https://photos.app.goo.gl/wLiZsAUhP4XUYhLU9 

 

Frábær ferð í góðum félagsskap. 

 

Hákon Sverrisson 

Kristján Gylfi Guðmundsson 

 

https://photos.app.goo.gl/wLiZsAUhP4XUYhLU9

